ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

473. fundur byggðarráðs Húnaþings vestra haldinn mánudaginn 8. janúar 2007 kl. 10:00 í fundarsal sveitarstjórnar, Félagsheimilinu Hvammstanga.

Dagskrá:

1. Bréf Siglingastofnunar v/ samgönguáætlunar 2007-2010.

2. Bréf Selaseturs Íslands.

3. Bréf Umhverfisstofnunar v/ endurgreiðslu kostnaðar af refa og minkaveiðum.

4. Fundargerð stjórnar Byggðasafnsins á Reykjum frá 28/11 2006.

5. Heilbrigðiseftirlitsgjöld 2007.

6. Bréf Kristjáns Björnssonar.

7. Bréf Menntamálaráðuneytisins – Breytingar á grunnskólalögum.

8. Stefna v/ arðskrár Veiðifélags Miðfirðinga.

9. Greinargerð Urðunar ehf. vegna sorpurðunarstaðarins Grænulautar.

10. Bréf v/ innheimtu losunargjalds rotþróa.

Afgreiðslur:
1. Fram lagt bréf Siglingastofnunar þar sem kynnt er tillaga stofnunarinnar um hafnarframkvæmdir og sjóvarnir í Húnaþingi vestra í tengslum við gerð Samgönguáætlunar 2007-2010. Gerð er tillaga um dýpkun Hvammstangahafnar á árinu 2010 og framkvæmdir við sjóvarnir við Hamarsrétt og Hamarsbúð á Vatnsnesi á árinu 2007 og við Tannstaðabakka í Hrútafirði á árinu 2010. Byggðarrráð telur brýnt að framkvæmd dýpkunar í Hvammstangahöfn verði á árinu 2008 eins og núgildandi samgönguáætlun gerir ráð fyrir. Stærri skip hafa tekið niðri í höfninni svo mikilvægt er að viðeigandi úrbætur verði gerðar hið fyrsta. Sveitarstjóra falið að tilkynna Siglingastofnun afstöðu byggðarráðs.
2. Bréf Selaseturs Íslands lagt fram. Í bréfinu er gerð grein fyrir því að vegna flóða í Syðri-Hvammsá þann 20. desember sl. hafi vatn flætt í kjallara safnsins. Safnið hefur uppi áform um innréttingu og uppsetningu sýningaraðstöðu í kjallaranum og er þess krafist að viðeigandi úrbætur verði gerðar til að koma í veg fyrir mögulegt tjón vegna flóða af þessu tagi. Samþykkt að vísa erindinu til skoðunar tæknideildar.
3. Til kynningar lögð fram bréf Umhverfisstofnunar þar sem tilkynnt er um endurgreiðslu kostnaðar af refa- og minkaveiðum.
4. Til kynningar lögð fram fundargerð stjórnar Byggðasafnsins á Reykjum frá 28. nóvember sl.

5. Til kynningar lagt fram bréf Heilbrigðiseftirlits Norðurlands vestra þar sem gerð er grein fyrir álagningu heilbrigðiseftirlitsgjalda á árinu 2007. Álagt heilbrigðiseftirlitsgjald á Húnaþing vestra er kr. 918.588- og kr. 2.022.510- á fyrirtæki í Húnaþingi vestra.
6. Fram lagt bréf frá Kristjáni Björnssyni. Í bréfinu segir Kristján upp starfi sínu sem forstöðumaður Íþróttamiðstöðvar Húnaþings vestra. Formleg starfslok verði miðuð við 1. júní nk. en vegna uppsafnaðs orlofs óskar Kristján eftir því að hætta störfum í byrjun aprílmánaðar. Byggðarráð samþykkir uppsögnina og færir Kristjáni þakkir fyrir vel unnin störf í þágu sveitarfélagsins. Byggðarráð felur sveitarstjóra að leggja drög að starfslýsingu forstöðumanns íþróttamannvirkja/tómstundafulltrúa.
7. Til kynningar lagt fram bréf Menntamálaráðuneytisins en þar er gerð grein fyrir breytingum á grunnskólalögum og endurskoðun á almennum hluta aðalnámskrár grunnskóla frá árinu 1999.

8. Fram lögð stefna frá eigendum Litla-Óss, Stóra/Syðsta Óss, Saura, Barðs og Sanda. Stefnan er á hendur Veiðifélagi Miðfirðinga og öllum veiðiréttarhöfum sem rétt eiga til arðgreiðslna þ.m.t. Húnaþingi vestra. Í stefnunni er þess krafist að arðskrá Veiðifélags Miðfirðinga dags. 5. júlí 2006 fyrir Miðfjarðará verði dæmd ógild.
9. Fram lögð greinargerð Urðunar ehf. um starfsemi sorpurðunarstaðarins Grænulautar ásamt framtíðarsýn fyrirtækisins þar um. Vegna uppsagna Urðunar ehf. á þjónustusamningi og uppsagnar Svönu Sigtryggsdóttur á landleigusamningi sem fjallað var um á síðasta fundi byggðarráðs þá felur byggðarráð formanni byggðarráðs, sveitarstjóra og forstöðumanni tæknideildar að hefja formlegar viðræður við forsvarsmenn Urðunar ehf. og eigendur Syðri-Kárastaða um sorpmóttöku, urðun og aðra þjónustu er tengist sorphirðu, flokkun og söfnun endurvinnanlegs úrgangs.
10. Fram lögð bréf sem borist hafa vegna innheimtu losunargjalds rotþróa. Bréfin eru frá Theodór Pálssyni, B. Ástvaldi Benediktssyni, Hauki Stefánssyni, Guðrúnu Skúladóttur, Jóhannesi Björnssyni, Rafni Sigurðssyni og Benedikt Axelssyni. Gerðar eru athugasemdir við innheimtu hreinsunargjaldsins. Byggðarráð felur sveitarstjóra og forstöðumanni tæknideildar að fara yfir athugasemdirnar.
Samþykkt að taka á dagskrá:

11. Samþykkt að næsti reglulegi fundur sveitarstjórnar verði haldinn 18. janúar nk. í stað 11. janúar nk.
Fundargerð upplesin og samþykkt.



Fundi slitið kl. 12:00

Heimir Ágústsson(sign.),



Skúli Þórðarson(sign.),
Guðný Helga Björnsdóttir(sign.),


Þ. Karl Eggertsson(sign.),

Áheyrnarfulltrúi:

Oddur Sigurðarson(sign.).

